
Tasiilami innuttaasut suliffeqanngitsut paaqqinninnermi isumassuinermillui 

mmikkoortortaqarfimmi sulilersinnaanissaannut qaffassaanissamut immikkut suliaqartussanik 

pilersitsinissamut Naalakkersuisut peqquneqarnissaannik Inatsisartut aalajangiiffigisassaattut 

siunnersuut. Immikkut suliaqarnissaq sukkanerpaamik aallarnisarneqassaaq nunarpullu 

tamakkerlugu atuutilersinneqarnissaa siunertaralugu ataavartumik nalilersorneqartassalluni. 

(Inatsisartunut Ilaasortaq Anna Wangenheim, Demokraatit) 

Tasiilami innuttaasut suliffeqanngitsut paaqqinninnnermi isumassuinermillu 

immikkoortortaqarfimmi sulilernissaanut qaffasissamut immikkut suliaqartussanik 

pilersitsinissamut Naalakkersusisut peqquneqarnissaanik inatsisartunut aalajangiiffigisassatut 

siunnersuummut Anna Wangenheimip aalajangiiffigisassatut Siumumit ima 

oqaaseqarfigissavarput. 

Siumumit ilisimaaraarput nuna tamakkerlugu ajornartorsiut, pigigipput taamaakkaluartut suli 

annertunersumik Anna Wagenheimip tikkuusinera, uani unammillernartunik assigiinngitsunik 

taajuivoq.  

Soorlu uani Danskit aamma nunani avannarlerni amigaateqartoqanera Nunatsinni assingusumik 

aammalu akissarsarsiatigut unammillernarnera Siumumit ilisimaarigatsigu. 

Inunnillu isumaginninnikkut, nalunngilluinnaratsigu Nunat avannarliit unammillersinnaanngikkigut. 

Taamaakkaluartoq suliniummut tikkuusinera aamma linkinik tikkuusinera atuarluareerlugu 

paasinarpoq Anna Wangemheim uani taavaa aallarnisaassariaqartugut ingammik 

suliniuteqarnerunissatsinnik tikkuussinera Siumumit isumaqatigigatigu. 

Taamaakkaluartoq Naalakkersuisut immikkut suliniummik taallugu tikkuussinerat aamma 

suleqatigiittaliamut uani siunertaqarluni suliniutinut Naalakkersuisoqarfiit akimorlugit 

suliniuteqarnerat - Siumumit iluarisimaaratsigu, pissutissaqarpoq uanga aggerfigaara 

ilisimaaralugu ulluni makkunani utikajattumik ilinniariartut amerlasuut ingerlaartut ilisimagakkit, 

malunnartumillu piginnaasat uani ersarissumik ineriartortinneqarnerat iluarisimaaratigut 

Siumumiit oqaatigissavarput. 

Nunaqarfinnilu ilaaningaaneersut ilinniarnermik aallartissisut ataasiarnanga naammattoortarakkit 

taamaammat Ilinniartitaanermut, Kultureqarnermut, Timersornermut Ilageeqarnermullu 

Naalakkersuisoq saniatigullu Isumaginninnermut, Sulisoqarnermut Nunamullu Namminermut 

Naalakkersuisoqarfik. Siumumiit ilisimaarigatsigit oqaatigissavarput. 

Taamattullu oqaaseqarluta Naalakkersuisut suliniutaannut qalleraattoqannginnissaa 

kissaatigalugu, Siumup aalajangiussimavaa Naalakkersuisut suliuniutaat taperseratsigit. 

Dines Mikaelsen, Siumut. 


